Fil-Qorti tal-Magistrati (Malta)

Bhala Qorti ta* Gudikatura Kriminali

Magistrat dottor Aaron M. Bugeja M.A. Law, LL.D. (melit)

I1-Pulizija
\£]

Emanuel Attard

I1-Qorti rat I-imputazzjonijiet migjuba kontra Emanuel Attard, li ghandu
l-karta tal-identita bin-numri 205666M li permezz taghhom huwa gie
akkuzat talli nhar 1-10 ta” Lulju 2014 u fix-xhur ta’ qabel din id-data fil-
limiti ta” Triq il-Kbira, Sqag numru 3, Haz-Zebbug :

(1) Volontarjament kiser il-bon ordni u l-paci pubblika b’ghajjat u
glied;

(2)U aktar talli fl-istess zmien u ¢irkostanzi ingurja u/jew hedded lil
Justin Camilleri u Anthea Abela permezz ta’ tfiegh ta’ grieden
mejtin quddiem 1-ghatba taghhom fost kliem ta” disprezz;

(3)U aktar talli fl-istess Zzmien u cirkostanzi gab ruhu b’'mod li ta
fastidju lil Justin Camilleri u lil Anthea Abela meta kien jaf jew
messu kien jaf li dan kien ta’ fastidju ghall-imsemmija persuni;

(4)U aktar talli bl-imgieba tieghu ikkaguna lil Justin Camilleri u
Anthea Abela biza li ser tintuza vjolenza kontrihom jew kontra

proprjeta taghom,;



Rat l-atti u d-dokumenti ipprezentati;

Semghet il-provi prodotti u s-sottomissjonijiet tal-partijiet;

Ikkunsidrat : -

Illi l-imputat u l-parte civile huma girien. Huma joqghodu fi sqaq. II-
fondi rispettivi ghandhom il-bibien tar-residenzi taghhom vicin hafna ta’
xulxin. L-isqaq huwa wiehed relattivament dejjaq. Jirrizulta li fMarzu
2014 il-Pulizija kienu sejhu lill-imputat biex inehhi l-vann 1li kien
jipparkja filjew quddiem l-isqaq. II-Pulizija kienu pprocedew fuq
denunzja li l-imputat kien gieghed jostakola l-isqaq bil-vann tieghu
ipparkjat hemmhekk. Ma jirrizultax min ghamel din id-denunzja; izda
jidher li I-imputat huwa konvint li dawk li kienu l-parte civile li kienu

rrapurtawh.

Minn hemm bdew diversi incidenti bejn il-partijiet li waslu ghal
proc¢eduri quddiem din il-Qorti deéizi fis-6 ta’” Gunju 2014 li spi¢éaw billi
l-partijiet irtiraw il-kwereli rispettivi, talbu lil Qorti biex jigu mehlusa
milli jwiegbu ghal mistogsijiet li bir-risposta taghhom huma setghu
jinkriminaw lilhom infushom stante l-involviment rispettiv taghhom fil-
fatti li taw lok ghall-kwereli reciproci u inoltre obbligaw ruhhom fl-atti

tal-Qorti li bl-ebda mod ma jimmostaw jew jivvessaw lil xulxin.



Issa jirrizulta mix-xiehda tal-parte civile li bejn id-data ta’ din is-sentenza
fis-6 ta’” Gunju 2014 u 1-10 ta’ Lulju 2014 ma kienx hemm in¢identi ohra

bejniethom.

Anthea Camilleri tghid li :-
tlajna 1-Qorti f Gunju fejn gejna obbligati nhallu lil xulxin fil-kwiet,
dan dam biss xahar u ftit granet ghax fl-10 ta’ Lulju, konna kiena u
Justin fuq il-bejt, gieghdin nieklu u smajna lil Emanuel Attard diehel,

jidghi, jghajjat u joffendina.

Justin Camilleri jghid : -
Iva l-istess Magistrat prattikament u bazikament biex inhallu lil
xulxin bi kwietna, ghamilna xahar fil-paci, ma kellna I-ebda problema

ta’ xejn biss regghet sehhet problema fl-10 ta’ Lulju...

Jibda" ghalhekk biex jinghad li ladarba l-in¢identi li kien hemm
precedentement din il-Qorti kienet diga hadithom in konsiderazzjoni
meta trattat il-kawza fis-6 ta’ Gunju 2014, ma tqisx li jkun safe and
satisfactory li terga tinvoka l-istess fatti f'dan il-kaz u b’'mod partikolari
biex taghmel l-analizi taghha jekk l-imputat jistax jinstab hati tat-tielet u
r-raba’ imputazzjonijiet. Dan peress li fid-dawl tal-istqarrijiet tal-parte
civile fis-sens li bejn id-data tas-sentenza tas-6 ta’ Gunju 2014 u 1-10 ta’

Lulju 2014 ma kienx hemm inc¢identi ohra, biex din il-Qorti tkun tista’



ssib htija fl-imputat fir-rigward tat-tielet u r-raba” imputazzjoni bilfors
trid taghmel riferenza ghall-in¢identi li sehhew qabel Gunju 2014 u li
dwarhom din il-Qorti kienet tat id-decizjoni taghha. Dan ghaliex it-tielet
u r-raba’ imputazzjonijiet jirrikjedu “course of conduct” pruvat u li jehtieg
aktar minn inc¢ident wiehed bejn il-partijiet u li jkun mifrux fuq spazju
temporali li f'dan il-kaz bilfors ikun irid jikkonfina fil-fatti li taw lok
ghall-proceduri decizi f'Gunju 2014. Din il-Qorti ghalhekk ma tqisx li
t'dan il-kaz jista’ jigi pruvat dak il-course of conduct mehtieg biex issib lill-

imputat hati tat-tielet u r-raba” imputazzjonijiet f'dan il-kaz.

Illi pero nhar 1-10 ta” Lulju jirrizulta li inqala” in¢ident meta I-parte civile
kienu krew skip wagqt li kienu geghdin jaghmlu x-xogholijiet strutturali
fid-dar taghhom. Jirrizulta li l-imputat kien urtat minhabba I-fatt li
skontu l-parte civile kienu geghdin jarmu hafna zZibel u hmieg anke tal-

klieb u li dan kollu kien gab il-wirdien.

Il-parte civile jtennu li huma kienu krew skip bil-permess u li dan l-iskip
dam bejn 1-10 u 1-11 ta” Lulju 2014. Jirrizulta pruvat li l-imputat stqarr
diversi kliem dispregjativi, ingurjuzi u ta’ tghajjir kontra l-parte civile.
Gie pruvat lil hinn minn kull dubju dettat mir-raguni li l-imputat beda
jghajjat kontra l-parte civile b’'mod li jintegra r-reat ta” ksur tal-bon ordni
u l-kwiet tal-pubbliku. Dan peress li l-istess ghajjat u storbju kien
akkumpanjat minn atti li jnaqsu l-element ta” sikurezza pubbliku kif

ukoll dik individwali. Kemm mill-mod kif il-kliem gie pruvat mistqarr



kif ukoll bl-imgieba tal-imputat jirrizulta li huwa holoq apprensjoni fil-
mohh tal-parte civile li setgha jkun hemm hsara lilhom jew lil proprjeta

taghhom.

Il-kliem li gie pruvat uzat mill-imputat versu l-parte civile kien li inter
alia ghajjarhom “mahmugin”. Izda l-kliem ma waqafx hemm izda ha
wkoll il-forma ta” theddid meta l-imputat stqarr li kien sejjer jagbad lil

Justin Camilleri u jwadbu mit-tieqa ghal isfel.

Jirrizulta pruvat ukoll li fid-9 ta’ Lulju 2014 kien hemm inc¢ident iehor
fejn jirrizulta li l-imputat ixxutja darbtejn ras ta’ gurdien zghir (li kien
mejjet) lejn id-direzzjoni ta” wiehed mill-bibien tad-dar tal-parte civile.
Mill-provi prodotti din il-Qorti mhix moralment konvinta li dan il-gest
kien wiehed mahsub u volut li jkun ta’ theddid jew li jkun ingurjuz fil-
konfront tal-parte civile. Qabel xejn ma giex pruvat li din ir-ras tal-
gurdien kienet imgeghda fil-post appositament mill-imputat u mahsuba
li tkun forma ta’ theddida reali, stil mafjuz, kontra l-parte civile. Anzi il-
Qorti jidhrilha li lI-imputat sab din ir-ras ta’ gurdien zghir quddiem il-
bieb tar-residenza tieghu u f'gest pikuz u pwerili xxuttja ghal darbtejn
din ir-ras ta” gurdien zghir lejn id-direzzjoni ta” wiehed mill-bibien tal-

parte civile.

II-Qorti temmen, sal-grad tal-probabbli it-tezi tad-Difiza fis-sens li I-

episodju tal-gurdien ma kienx li jaghmel theddida lill-parte civile, izda



aktar minn hag’ohra li jehles minn din ir-ras ta’ gurdien zghir minn
quddiem biebu u xxuttjah lejn id-direzzjoni tal-bieb tal-gar. Din I-
interpretazzjoni hija wkoll in sintonija mat-tezi tieghu, li dak il-hmieg
kienu gabuh il-parte civile u mhux hu - u ghalhekk f'mohhu kellhom

jitgannew bih huma.

Dil-Qorti ma tistax tqis dan il-gest bhala li jaga” taht it-tifsira tar-reat
kontemplat fit-tieni imputazzjoni — jew li sahansitra jista jigi meqjuz
bhala parti minn xi course of conduct li jista’ jintegra t-tielet u/jew ir-raba’
imputazzjoni. Ghalkemm huwa minnu li kien diga inbena certu attrit
bejn l-imputat u l-parte civile, il-Qorti ma thossiehx moralment konvinta
li l-incident tad-9 ta’ Lulju 2014 u dak tal-10 ta” Lulju 2014 kienu -
almenu sa’” dak il-mument — maghqudin f'’katina wahda li jistghu
jintegraw l-element tal-course of conduct pertinenti ghat-tielet u r-raba’

imputazzjonijiet.

Ghalhekk filwagqt 1i 1-Qorti tqis li r-reat ipotizzat fit-tieni imputazzjoni
huwa integrat ghar-rigward tal-kliem mistqarr mill-imputat lill-parte
civile, il-Qorti ma ssibx li dan ir-reat huwa integrat ukoll minhabba I-
incident fejn l-imputat ixxuttja ras il-gurdien Zghir lejn id-direzzjoni ta’

wiehed mill-bibien tal-parte civile.

II-Qorti tifhem li minhabba l-avvenimenti kif kienu qeghdin jizviluppaw

bejn l-imputat u l-parte civile dak iz-zmien, il-parte civile ma kienux



geghdin ihossuhom komdi f'dik is-sitwazzjoni emergenti u li kienu
wkoll bdew jibzghu mill-attitudni li bdiet issir dejjem aktar ostili lejhom
da’ parti tal-imputat. Fil-fatt il-Qorti setghet tinnota li l-parte civile
bdew isiru dejjem aktar imhasbin bl-attitudni tal-imputat lejhom tant li
bdew isiru dejjem aktar sensittivi lejn kull hoss jew kelma li kienet bdiet
hierga minn fomm l-imputat. Beda jigrilhom bhal dak il-kelb il-mismut
li f'dagqga wahda kull ilma beda jahsbu mishun. Biss is-sitwazzjoni bejn
il-partijiet anke f'dak l-istadju kienet tidher li saret pezanti u I-
atteggjament ostili tal-imputat versu l-parte civile gie ampjament

ippruvat — anke f'dak l-istadju.

Decide

Li geghda ssib lill-imputat mhux hati tat-tielet u r-raba” imputazzjonijiet
migjuba kontrih u minnhom tilliberah minn kull htija u piena filwaqt li
ssibu hati tal-ewwel u tat-tieni imputazzjonijiet migjuba kontrih u wara

li rat 1-Artikoli 338(dd) u 339(1)(e) tal-Kodi¢i Kriminali tikkundannah

ghal ammenda komplessiva ta” mitt euro (€100).

Inoltre, wara li rat I-Artikolu 412C tal-Kodic¢i Kriminali, sabiex tipprovdi
ghas-sigurta ta’ Justin Camilleri, Anthea Camilleri u 1-familjari kollha
taghhom il-Qorti qeghda tohrog ordni ta” protezzjoni kontra 1-hati skont
id-digriet 1i gieghed jigi anness ma din is-sentenza u li tifforma parti

integrali minnha.



Moghtija illum id-9 ta’ Dicembru 2015 fil-Qrati tal-Gustizzja, Valletta.

Aaron M. Bugeja.






